
...Prezident İlham Əliyevin   31 iyul 2023-cü il tarixli sərəncamı ilə 4 oktyabr 
Cəbrayıl şəhəri günü elan edilmişdir. Düz 3 il əvvəl məhz bu gün 44 günlük şanlı 
savaşın ilk günlərində düşmən əsarətindən azad edilmiş Cəbrayıl sakinləri ilk 
dəfədir ki, bu əlamətdar hadisəni böyük sevinc və qürur  hissi ilə qeyd edirlər. 

Azərbaycanın bütün bölgələri, rayon 
və kəndləri gözəldir, əzizdir, doğmadır. 
Araz çayının üzərində hələ X  və X  
əsrlərdə inşa edilən Xudafərin körpüləri 
burada yerləşdiyi üçün “Qarabağın giriş 

qapısı” sayılan Cəbrayıl mənim üçün xü-
susilə əzizdir. 

Tale elə gətirib ki, 1985-1993-cü illər-
də “Bakinski raboçi” qəzetinin, mərkəzi 
Cəbrayıl şəhəri olmaqla, Mil-Muğan zo-
nasının bölgə müxbiri kimi çalışmışam. 
Bu illər ərzində rayonun doğma yurda, 
torpağa qəlbən bağlı olan saf, mərd, 
hünərvər insanlarını yaxından tanımı-
şam, onlarla dostluq, yoldaşlıq etmişəm. 
Bu gün də dostluq əlaqələrimiz davam 
edir. 

1990-cı illərin əvvəllərində quldur 
erməni yaraqlıları yerli separatçıların 
diktəsilə Cəbrayılın Hadrut  rayonu ilə 
həmsərhəd olan kəndlərində ağır zorakı-
lıqlarla müşayiət olunan vəhşiliklər törət-
məyə başlamışdılar. O zaman Cəbrayılın 
əli silah tutan kişiləri könüllü özünümüda-
fiə dəstələri düzəldərək doğma torpağı 
düşməndən qorumağa başladılar. 

Yadımdadır, həmin ağır və gərgin 
dönəmdə Cəbrayıl artıq ilk şəhidlərini 
verirdi. Rayon polis şöbəsinin 
əməliyyatçısı, milis kapitanı Zahid 
Məmmədov yaraqlıların qəfil basqınına 
məruz qalan dinc əhaliyə köməyə tələsən 
zaman yolda basdırılmış minaya düşərək 

şəhid oldu. 
Azərbaycan İnşaat və Memarlıq 

Universitetinin memarlıq fakültəsinin 
4-cü kurs tələbəsi Fuad Əsədov Bakıda 
dərslərini yarımçıq qoyaraq ata-anasının 

yaşadığı doğma Cəbrayıla gələrək ağır 
döyüşlərə qatıldı və 1992-ci ilin yazında 
qəhrəmancasına şəhid oldu. 

Elə həmin günlərdə rayonun Qaracalı 
kəndindən olan 13 yaşlı qorxubilməz ye-
niyetmə Samir Əliyev səngərdə növbə 
çəkən döyüşçülərimizə düşmənin ağlına 
belə gətirmədiyi keçilməz dağ yolları ilə 
evlərindən ərzaq sovqatları, sevgililə-
rindən məktublar gətirirdi. Samir o vaxt 
Avropada çox populyar olan qaradərili 
məşhur futbolçu Tiqanaya zahirən çox 
bənzədiyi üçün onu bu adla da çağırır-
dılar. 

Bir ildən sonra artıq 14 yaşlı “Tiqa-
na” Cəbrayıl şəhəri uğrunda döyüşlərdə 
sinəsindən ağır güllə yarası alaraq həlak 
oldu. Atası Qədir kişi, anası Əminə xala 
Samirin ölümünə ömürlərinin sonunadək 
inana bilmirdilər. 

Lakin bütün bu ayrı-ayrı qəhrəman-
lıq və şücaət nümunələrinə baxmaya-
raq, 1993-cü il avqustun 23-də Cəbrayıl 
erməni silahlı birləşmələri tərəfindən 
işğal olundu və rayon əhalisi ölkəmizin, 
demək olar ki, bütün şəhər və kəndlərinə 
səpələnərək ağır, nisgilli köçkün taleyi 
yaşamalı oldu. 

Mən cəbrayıllılarla İmişli, Sabirabad 
və Biləsuvardakı çadır düşərgələrində və 
başqa yelərdə görüşürdüm. Onların hər 
biri düşməndən qisas almağa hər an ha-
zır olduqlarını söyləyirdilər. 

Qisas qiyamətə qalmaz, deyirlər. 
Nəhayət, 2020-ci ilin payızında Azərbay-
can Ordusu Qarabağın azadlığı naminə 
Vətən müharibəsinə başladı. Döyüş-
lər başlananadan 7 gün sonra Cəbrayıl 
şəhəri azad edildi. 

Ali Baş Komandan İlham Əliyev hə-
min gün televiziya ilə xalqa müraciətində 
demişdir: “Bu gün Cəbrayıl şəhəri və ra-

yonun doqquz kəndi işğaldan azad edildi. 
Bu tarixi hadisə münasibətilə bütün Azər-
baycan xalqını ürəkdən təbrik edirəm. 
Cəbrayıl rayonunun və işğal olunmuş 
digər ərazilərin azad edilməsində fəal 
iştirak etmiş bütün əsgər və zabitlərimizi 
ürəkdən təbrik edirəm”. 

Qeyd etmək lazımdır ki, bu tarixi qələ-
bənin müharibənin taleyində olduqca bö-
yük mənası var idi. Belə ki, ilk dəfə olaraq 
silahlı qarşıdurmanın birinci həftəsində 
şəhər və rayon mərkəzi azad edildi. Bu, 
Ordumuza əlavə güc və  inam verdi. 

Cəbrayılın azad olunması hələ 2016-
cı ilin şanlı  Aprel döyüşləri zamanı baş-
lamışdı. Çünki ərazidəki strateji yüksək-
liklər işğalçılardan azad olunandan sonra 
Cəbrayılın Füzuli rayonu ilə sərhədindəki 
Cocuq Mərcanlıya həyatın qayıtması 
mümkün olmuşdur.  Bu, uzun fasilədən, 
atəşkəsdən sonra ilk böyük qələbəmiz 
idi. 

Xatırladaq ki, Cocuq Mərcanlı kən-
dinin sakini Oqtay Həziyev heç nəyə 
baxmadan, heç kimdən qorxmadan tək-
başına öz ailəsi ilə Cocuq Mərcanlıda 20 
ildən çox yaşayıb. O, Azərbaycanın ilk 
“Əmək” ordeni ilə təltif edilib. Prezident 

İlham Əliyev bu yüksək mükafatı Oqtay 
Həziyevə onun evində, şəxsən təqdim 
edib və qəhrəmanı qucaqlayıb bağrına 
basıb. 

Bu gün Cəbrayıl rayonu Azərbaycan 
dövlətinin, şəxsən Prezident İlham Əliye-
vin bir an azalmayan diqqət və qayğısı 
sayəsində bərpa və yenidən inşa edilir. 
Rayonda yeni yollar, yaşayış binaları ti-
kilir, müasir infrastruktur yaradılır. Erməni 
vandallarının vəhşicəsinə dağıtdığı Cəb-
rayıl ən yaxın həftələr, aylar ərzində öz 
doğma sakinlərini qəbul edəcək.  

Qərinələr, əsrlər boyu erkən yaz-

da Azərbaycanın güneyindən quzeyinə 
uçub gələn qaranquşlar Araza enərək 
onun sularından içir, sonra isə yenidən 
səmaya pərvazlanaraq oradan əvvəlcə 
Qarabağa, sonra isə bütün Azərbaycana 
yayılırdılar. 

Ornitoloqlar qeyd ediblər ki, Qara-
bağın işğal altında olduğu 27 il ərzində 
qaranquşlar bu yerlərə, bir dəfə də ol-
sun, uçub gəlməyib, səmtlərini dəyişiblər, 
sanki  ermənilərin viran qoyduğu evləri 
görmək istəməyiblər. Bu, nə hikmətdir, 
nə möcüzədir, bu sirr yalnız böyük Allaha 
bəllidir.

Amma üç ildir ki, qaranquşlar yeni-
dən əvvəlki “marşrutlarını” bərpa edib-
lər. Onlar Cəbrayılda, bütün Qarabağda 
yeni ucaldılan evlərin eyvanlarında yuva 
qurur, bu məmləkətin əsl sahiblərini sə-
birsizliklə gözləyirlər. Cəbrayıllılar özləri 

də doğma yurda can atırlar. Yurd, torpaq 
doğma sakinləri ilə gözəl və möhtəşəm-
dir

Zəfər yürüşünün Xudafərin səhifəsi

(əvvəli 1-ci ə i ədə)

Qeyd olunmalıdır ki, haylar Azər-
baycanla müharibə vəziyyətində ol-
duqları 30 ildən artıq dövrdə ölkə-
mizə qarşı hər zaman alçaq mübarizə 
metodlarından istifadə ediblər. Onlar 
azərbaycanlılara qarşı çoxsaylı terror 
aktları, soyqırımları törədiblər. Çayla-
rımıza zavod və fabriklərin ağır metal 
tullantılarını axıdaraq onları həddin-
dən artıq çirkləndiriblər. Aran Qara-
bağda yerləşən 6 rayonun (Ağcabədi, 
Ağdam, Bərdə, Goranboy, Tərtər və 
Yevlax) 100 min hektara yaxın torpaq 
sahəsini suvarma suyu ilə təmin edən 
Sərsəng və Suqovuşan su anbarlarının 
qarşısını yayda kəsməklə, qışda isə 
həddən artıq su açıb buraxmaqla külli 
miqdarda ziyan vurublar. Ətraf mühitə 
və biomüxtəlifliyə zərər vurmaqdan 
(ekosid cinayəti) əlavə, Ermənistan və 
qondarma rejim tərəfindən Azərbaycan 
dövlətinə və xalqına məxus mülki inf-
rastruktur məqsədyönlü şəkildə kütlə-
vi miqyasda dağıdılıb, mədəni irsimiz 
məhv edilib, saxtalaşdırılıb və talan 
olunub, mülki əhalimizə, girov və ya 
əsir götürülmüş vətəndaşlarımıza mü-
nasibətdə vəhşiliklər törədilib.

Ancaq hayların xəbis əməlləri ara-
sında əsas yerlərdən birini, sözsüz ki, 
mina terroru tutur. Sonuncu dəfə sent-
yabrın 19-da bir ədəd nəqliyyat vasitə-
si Rusiya sülhməramlı kontingentinin 
müvəqqəti yerləşdiyi Azərbaycan əra-
zilərində mövcud olan erməni silahlı 
qüvvələrinin təxribat-diversiya qrupu 
tərəfindən Xocavənd rayonu ərazisin-
də basdırılmış tankəleyhinə minaya 
düşərək partlayıb. Bu təxribat nəticə-
sində iki mülki şəxs həlak olub.

Eyni gündə, qeyd edilən terrorun 
baş verdiyi əraziyə yola düşən Daxi-
li İşlər Nazirliyinin 4 əməkdaşı Xo-
cavənd rayonunun Tağaverd kəndi əra-
zisində yeni inşa olunan tunel yolunda 
minaya düşərək şəhadətə qovuşub. Bu-
nunla da 44 günlük Vətən müharibə-
sindən indiyə qədər, ümumilikdə, mina 
qurbanlarının sayı 314 nəfərə çatıb, 
onlardan 61 nəfər həlak olub.

Azərbaycan Ordusunun Qarabağ-
da həyata keçirdiyi lokal xarakterli 
antiterror tədbirlərindən sonra qondar-
ma rejimin bu ərazilərdə əlavə minalar 
basdırdığı üzə çıxıb. 480 kilometrdən 
artıq təmas xətti boyunca yerləşdirilən 
yarım milyondan artıq mina heç də 
təsadüfi partlayıcı və ya partlamamış 
hərbi sursat deyil.

Bununla bağlı Azərbaycan Prezi-
dentinin köməkçisi – Prezident Admi-
nistrasiyasının Xarici siyasət məsələlə-
ri şöbəsinin müdiri Hikmət Hacıyev 
“X” platformasındakı hesabında pay-
laşım edib. H.Hacıyev yazıb: “2020-ci 
ildə baş verən 44 günlük müharibədən 
dərhal sonra Azərbaycan əvvəllər işğal 
olunmuş ərazilərdə – 1200 kilometrdən 
artıq təmas xətti boyunca Ermənista-
nın yerləşdirdiyi minaların gözlənilən 
təhlükəsi ilə üz-üzə qaldı. 10 noyabr 
2020-ci il imzalanmış üçtərəfli Bəya-
natdan sonra 310-dan çox mina part-
layışı qurbanımız var. Humanitar mi-

natəmizləmə böyük insan və maliyyə 
resursları tələb edir və yenidənqurma 
prosesinə mane olur. Yollar boyunca, 
tarlalarda və hətta qəbiristanlıqlar-
da yerin səthindən bir neçə santimetr 
aşağıda yerləşdirilmiş minalar dəhşət 
saçır. Əlavə edilmiş xəritədən görün-
düyü kimi, 19-20 sentyabr 2023-cü il 
tarixlərində həyata keçirilən lokal xa-
rakterli antiterror tədbirləri nəticəsində 
biz aşkar etdik ki, artıq tarixin arxivinə 
getmiş qeyri-qanuni rejim, təqribi he-
sablamalara görə, 480 kilometrlik tə-

mas xətti boyunca əlavə yarım milyon 
mina basdırıb”.

Prezidentin köməkçisi qeyd edib 
ki, əvvəllər yerləşdirilən minalar az 
imiş kimi, Ermənistan və qanunsuz 
rejim ərazimizə əlavə “gizli qatillər və 
ölüm toxumları” yerləşdiriblər ki, on-
ların təmizlənməsi çox böyük səy tələb 
edir: “2023-cü il aprelin 23-də Laçın 
sərhəd nəzarət-buraxılış məntəqəsi ya-
radılana qədər İrəvan Ermənistan Res-
publikasında yenicə istehsal olunmuş 
minaları Qarabağa çatdırmaq üçün La-

çın yolundan istifadə edirdi.
H.Hacıyev bildirib ki, insanların 

həyatını xilas etmək üçün Ermənistan 
humanitar məsələlərdə ayrı-seçkiliyə 
yol verilməməsi prinsipinə uyğun 
olaraq, yeni minalanmış ərazilərin 
xəritələrini təqdim etməli, humanitar 
minatəmizləmə məsələlərində Azər-
baycana kömək etməlidir.

O əlavə edib ki, minalar “müharibə 
silahı” kimi istehsal edilsə də, əslində, 
mina qurbanlarının yalnız 10 faizi hər-
bçilərdir. Qurbanların 90 faizi gündəlik 
həyatlarını davam etdirən, su gətirən, 
məktəbə gedən və ya tarlalarından 
məhsul toplayan günahsız insanlar, o 
cümlədən, qadınlar və uşaqlardır.

Qeyd edək ki, baş prokuror Kam-
ran Əliyev də oktyabrın 1-də verdiyi 
açıqlamada Ermənistanın hələ də mina 
xəritələrini vermədiyini, təqdim olunan 
xəritələrin isə həqiqəti əks etdirmədi-
yini bildirib. Ən son məlumata görə, 
Daxili İşlər Nazirliyi və Minatəmiz-
ləmə Agentliyi Xankəndi şəhəri ərazi-
sində yerləşən müəyyən inzibati bina-
larda xeyli sayda partlayıcı qurğular 
aşkarlayıb. İnzibati binalara baxış ke-
çirilən zaman bunların qanunsuz hərbi 
birləşmələr tərəfindən quraşdırıldığı 
üzə çıxıb. Statistikaya əsasən, 2020-ci 
il noyabrından bu ilin sentyabrın 1-dək 
95318 hektar ərazi minalardan və part-
lamamış hərbi sursatlardan təmizlənib, 
93410 mina və partlamamış hərbi sur-
sat tapılaraq zərərsizləşdirilib.

Onu da bildirək ki, Azərbaycan Or-
dusunun mühəndis-istehkam bölmələri 
tərəfindən Qarabağ bölgəsinin mina 
və partlamamış döyüş sursatlarından 
təmizlənməsi üzrə tədbirlər həyata 
keçirilir. Müdafiə Nazirliyinin dünən 
yaydığı məlumata görə, lokal xarak-
terli antiterror tədbirləri başa çatdıqdan 
sonra Azərbaycan Ordusunun mühən-
dis-istehkam bölmələri tərəfindən cari 
ilin sentyabrın 21-dən oktyabrın 2-dək 
bölgədə 18 ədəd piyada əleyhinə mina, 
105 ədəd tank əleyhinə mina aşkar 
edilərək təhlükəsizlik qaydalarına ri-
ayət olunmaqla zərərsizləşdirilib. “Mü-
həndis təminatı üzrə görülən tədbirlər-
də əsas səylər ərazilərin minalardan 
təmizlənməsinə, eləcə də yeni təminat 
yollarının çəkilməsinə yönəldilir. Qeyd 
olunan ərazilərdə mühəndis təminatı 
üzrə zəruri tədbirlər plana uyğun da-
vam etdirilir”, – deyə Müdafiə Nazirli-
yinin məlumatında qeyd olunub.

Lokal xarakterli antiterror tədbir-
ləri, qeyd etdiyimiz kimi, qanunsuz 
rejimin ağ bayraq qaldırması, separat-
çıların təslim olması ilə nəticələndi. 
Oktyabrın 5-də İspaniyanın Qranada 
şəhərində Avropa Siyasi Birliyinin 
növbəti Zirvə toplantısı çərçivəsində 
Azərbaycan və Ermənistan liderləri-
nin görüşü nəzərdə tutulub. Prezident 
İlham Əliyev və Nikol Paşinyanın gö-
rüşü Almaniya Kansleri Olaf Şolts və 
Fransa prezidenti Emmanuel Makro-
nun iştirakı ilə baş tutacaq. Dövlət 
başçımız sentyabrın 23-də Avropa İtti-
faqının Cənubi Qafqaz üzrə xüsusi nü-
mayəndəsi Toivo Klaarı qəbul edərkən 
hazırda Ermənistan ilə Azərbaycan 
arasında sülh müqaviləsi üçün regi-
onda daha yaxşı imkanların yarandı-
ğını qeyd edib. Zənnimizcə, Ermənis-
tan rəhbərliyi etimad mühitinin daha 
da yaxşılaşması üçün konstruktivlik 
göstərməli, ən azı son vaxtlarda mina-
lanmış ərazilərin xəritəsini Azərbay-
cana verməlidir. Bu addımın atılması 
sülh müqaviləsi üzrə danışıqlara da 
əlavə müsbət impuls verə bilər.

ə a ət D  
XQ

Şair RAMALDANOV,  
e tiyatda olan olkovnik

– Ermənilər tərəfindən mina 
terroru bu yaxınlaradək davam edir-
di. Biz Vətən müharibəsindən sonra 
işğaldan azad olunmuş ərazilərin 
təmizlənməsi üçün minalanmış 
sahələrin xəritəsini verməklə bağ-
lı Ermənistana dəfələrlə müraciət 
etmişik. Ancaq onlar nəinki mina-
lanmış ərazilərin xəritəsini vermir, 
əksinə, Rusiya sülhməramlılarının 
yerləşdiyi ərazilərdəki qanunsuz 
silahlılar yeni müdafiə mövqeləri 
hazırlayır və onun ətrafını mina-
layırdılar. Bununla bağlı dəfələrlə 
çağırışlar etsək də, məsələyə lazımi 
diqqət yetirilməmişdi. Düşünürəm 
ki, yeni minaların basdırılması Ru-
siya sülhməramlı kontingentinin 
müvəqqəti məsuliyyəti altında olan 
ərazilərdə baş verdiyi üçün onlar da 
məsuliyyət daşıyırlar.

Digər tərəfdən, burada təəc-
cüblü heç nə yoxdur. Antiterror 
tədbirləri qanunsuz silahlılara qar-
şı keçirilib. Qanunsuz silahlıların 
olduğu yerdə minaların yerləşdiril-
məsi mümkün idi. Oxşar hadisələr 
Kəlbəcər və Laçının azad olunması 
zamanı yaşanmışdı. Biz ermənilərə 
bu rayonları boşaltmaq üçün vaxt 
vermişdik. Onlar isə bu müddətdən 
istifadə edərək ərazilərimizi mina-
lamışdılar.

Erməni terrorizmi beynəlxalq 
səviyyədə tanınır. Onlar Qarabağ-
dan çıxarkən daha çox ərazini mi-
nalayıblar. Artıq bununla bağlı mə-
lumatlar da var. Onu da qeyd etmək 

lazımdır ki, bütün bu hadisələrin 
məsuliyyəti Ermənistan dövlətinin 
üzərindədir. Minalar Ermənistan-
dan gətirilib, onu yerləşdirənlər er-
mənilərdir. Elə bir beynəlxalq kon-
vensiya yoxdur ki, Ermənistan onu 
pozmasın.

Artıq ərazilərimizdə separatiz -
min kökü kəsilib. Qarabağ iqtisadi 
rayonunun bütün ərazisində suve -
renliyimiz tam bərpa olunur. Ermə -
nilərin reinteqrasiya prosesi başla -
yıb. Amma hələ də silahlar tam 
yığılmayıb. Terrorçuluq fəaliyyəti 
tam bitməyib. Düşünürəm ki, hələ 
bir müddət də xoşagəlməz hallarla 
rastlaşa bilərik. Əlbəttə, təhlükənin 
minimuma endirilməsində Rusiya 
sülh məramlı qüvvələri yetərincə 
aktiv olmalıdırlar. Onların iştirakı 
nəticəsində biz bu təhlükəni müəy -
yən bir şəkildə azalda bilərik. Di -
gər tərəfdən, dövlət qurumlarının 
bütün təlimatlarına, tövsiyə və qa -
dağalarına riayət etmək lazımdır. 
Əks-təqdirdə heç kim bədbəxt ha -
disələrdən sığortalanmayıb.

Xuntabaşılar  
Bakıya gətirilib

Qarabağdakı separatçıların keçmiş 
“prezident”ləri Arkadi Qukasyan (1997-
2007) və Bako Saakyan (2007-2020), 
“Daşnakasütyun” partiyasının “Qarabağ 
təmsilçisi” və separatçı rejimin keçmiş 
parlament sədri David İşxanyan törətdikləri 
cinayət əməllərinə görə barələrində 
aparılan cinayət işləri üzrə Azərbaycan 
Respublikası Dövlət Təhlükəsizliyi Xidməti 
tərəfindən saxlanılaraq Bakıya gətiriliblər.

Həmin şəxslər illərlə törətdikləri və rəhbərlik etdikləri 
cinayət əməllərinə görə qanun qarşısında cavab verə-
cəklər.

Qeyd edək ki, 2020-ci il sentyabrın 27-də Vətən mü-
haribəsinin qələbə ilə bitməsindən sonra üçtərə i Bəya-
nata əsasən həmin ərazilərə və bölgədən Ermənistana 
gedən Laçın yoluna Rusiyanın hərbi kontingenti nəzarət 
edib.

Bundan sonra Azərbaycan özü qətiyyətli addımlar 
ataraq separatçıların bütün məkrli planlarını darmada-
ğın edib. Sentyabrın 19-da ordumuzun keçirdiyi lokal 
antiterror tədbirlərindən sonra separatçı rejim ağ bayraq 
qaldıraraq özünü buraxmağa məcbur edilib.

Onu da qeyd edək ki, 44 günlük müharibədən əvvəl 
Qukasyan “Bakı bizim ordumuz barədə yaxşı təsəvvürə 
malikdir və müharibə olacağı təqdirdə Azərbaycan yeni 
ərazilər itirəcək” – deyə iddia etmişdi.

* * *
XQ-nin əldə etdiyi məlumata görə,  Azərbaycan Döv-

lət Təhlükəsizliyi Xidmətinin əməkdaşları Qarabağda 
separatçıların keçmiş “prezidenti” Araik Arutyunyanı da 
saxlayıblar. Hazırda o, Bakıya gətirilir.

XQ

İrəvan minalanmış ərazilərin  
xəritəsini Bakıya təqdim etməlidir
Bu, sülh müqaviləsi üzrə danışıqlara təkan verə bilər


